
Rishidadhichiproktam Shiva Stotram

ಋಷಿದಧೀಚಿಪ್ರೋಕ್ತಂ ಶಿವಸ್ತೋತ್ರಂ

(ಶಿವರಹಸ್ಯಾಂತರ್ಗತೇ ಉಗ್ರಾಖ್ಯೇ)
ದಧೀಚಿರುವಾಚ
- -

ಕೃತ್ವೈವಂ ಕವಚಂ ಪೂರ್ವಂ ಸ್ತೋತ್ರಮೇತತ್ಪಠೇನ್ನರಃ .
ಸ್ತೋತ್ರಂ ಚೈತನ್ಮಹೇಶೇನ ತಸ್ಮಾ ಆಖ್ಯಾತಮಾದರಾತ್ .. 163..

- -

ಹರ ಹರ ಮಖಹರ ಪುರಾರೇ
ನಷ್ಟಸುರಾಸುರ ಪಾಪಾರೇಽಧಮಾರೇ .

ಅಧರ್ಮಾರೇ ಭೂತಭಯಂಕರ
ಭವಭಯ ಹರ ಶಂಕರಸಂಸಾರೇ .. 1/? ..

ಸರ್ಗಸ್ಥಿತಿಕಾರಣ ಪುರಾಣ-

ವಿಷಮೋಕ್ಷಣ ಪಿನಾಕಪಾಣೇ .

ತ್ರಿಶೂಲಪಾಣೇ ಚಂದ್ರರೇಖಾಭರಣ
ಕಾರಣ ಕಾರಣ ಮೃಗಪಾಣೇ .. 2/? ..

ಮಣಿಗಣಮಂಡಿತ -ಫಣಗಣ-

ಫಣಿಪತಿಭೂಷಿತ ನಿರ್ಜಿತಕಾಮ .

ಸಂಪೂರ್ಣಕಾಮ ವಿವಿಧಾ-
ನಂತಕಲ್ಯಾಣಗುಣ .. 3/? ..

ಗೌರೀಮನೋಽಭಿರಾಮ
ಯೋಗಿಮನೋಽಭಿರಾಮ .

ವಿವಿಧನಿರ್ಮಿತಸಾಮ .

ವಿವಿಧ ಶ್ರುತ್ಯಽಭಿಹಿತ
ಪರಮಾದ್ಭುತಧಾಮ .. 4/? ..

ಸ್ಮರಶಾಸನ ಸುಮೇರು-
ರತ್ನರುಚಿರವರಶಿಖರ .

ಶಿಖರಿವರ ಕೃತವಾಸ

ಕೃತ್ತಿಸಮಲಂಕೃತ ಸ್ಮರಶಾಸನ .. 5/? ..

ಸಂಹತ ಧಾತ್ರವಲೇಪನ
ಸಂದಗ್ಧಾಸುರವರಕಾನನ .

ಹಿಮಗಿರಿನಿಭವೃಷಭಾಧಿಪ-

ಕೇತನ ಗುರುತರ ಕರುಣಾನಿಧಾನ .. 6/? ..

ಧಿಕ್ಕೃತ ಸರ್ವಾಮರಜನಾ-
ನವರತಾನಂದತುಂದಿಲಸ್ವಾಂತ .

ಶಾರ್ದೂಲಚರ್ಮವಸನ-

ಸಮಧಿಷ್ಠತ ಮಹಾಮಹಾಶ್ಮಶಾನ .. 7/? ..

ಭಕ್ತಭವ ಭಂಜನ ಸೋಮ-

ಸೂರ್ಯಾಗ್ನಿನಯನ ಕಾಲಕೂಟವಿಷಾದನ .

ಜಯ ಜಯಮಹೇಶ ಕೇಶವೇಶ
ಜಯ ಜಯಾಂಬಿಕೇಶ .. 8/? ..

ಜಯ ಜಯವಿಶ್ವೇಶ ಜಯ ಜಯ
ಗೌರೀಶ ಜಯಜಯ ಪ್ರಹತ ಗಜಾಧೀಶ .

ಜ್ವಲಜ್ಜ್ವಾಲಿ ಮಹಾಜ್ವಲನ
ಸಂಸಾರಂ ಹರ ಸಂಹರಾಮರವರ .. 9/? ..

ನಾಶಯ ನಾಶಯ ಪಾತಕ-
ಮುನ್ಮೂಲಯೋನ್ಮೂಲಯ ಭೂತಭಯಂ .

ಬೋಧಯ ಬೋಧಯ ಬೋಧ-

ಮಾಹ್ಲಾದಯಾಹ್ಲಾದಯಮಾನಸಂ .. 10/? ..

ದೇಹಿದೇಹಿ ಮುಕ್ತಿಮಾಪ್ತ-
ವರದಾಹಿವಂದ್ಯ ಚಂದ್ರಚೂಡ .

ಇಂದ್ರಚಂದ್ರೋಪೇಂದ್ರಾದಿ ಸಕಲ-

ಸುರರತ್ನಕಿರೀಟಪ್ರಭಾ ಭೂಷಿತ .. 11/? ..

ದಿವ್ಯರತ್ನ ಖಚಿತ
ವಿವಿಧಮಣಿಪಾದುಕ .

ಲಕ್ಷ್ಮೀಪತಿ ನಯನಾರವಿಂದ ಪೂಜಿತಪಾದಪದ್ಮ
ಮುನಿವರಹೃತ್ಪದ್ಮನಿವಾಸ ಭುಕ್ತಿಮುಕ್ತಿಪ್ರದ .. 12/? ..

ದಲಿತಾಮರವೈರಿನಿಕರ ರಾಜಿತಮೃಗಶಾಬಾಂಕ-
ಚಂದ್ರಾವತಂಸ ಸಮಧಿಷ್ಠಿತ ಕಾಶೀನಗರ .

ವರಪ್ರದ ವರಯೋಗಿಚಿತ್ತಚಿಂತಿತ

ಚಿಂತಿತ ಜನ ಮಂದ(ದಾ)ರ .. 13/? ..

ಮಂದಾರಕುಸುಮಕರವಂದಾರು ವೃಂದಾರಕ ಪೂಜಿತ
ಜಿತಮನ್ಮಥ ನಂದಾನಂದಿಕುಲಕುಲಾಚಲ .

ರಸಾತಲ ತಲಾತಲ ಸುತಲ ವಿತಲಾದಿ ನಾನಾಭುವನ ನಾಯಕ
ನಾಯಕರತ್ನ ರತ್ನನಪುರವಿಲಸತ್ಪಾದಪಂಕಜ .. 14/? ..

ಜಗದೇಕನಾಯಕ ಜಯಜಯಮಹಾದೇವ . 15.1/?

..ಇತಿ ಶಿವರಹಸ್ಯಾಂತರ್ಗತೇ ಋಷಿದಧೀಚಿಪ್ರೋಕ್ತಂ ಶಿವಸ್ತೋತ್ರಂ ಸಂಪೂರ್ಣಂ ..

- ..ಶ್ರೀಶಿವರಹಸ್ಯಂ .ಉಗ್ರಾಖ್ಯಃ ಸಪ್ತಮಾಂಶಃ .ಅಧ್ಯಾಯಃ 27ಮಧ್ಯಾರ್ಜುನಮಹಿಮಾನುವರ್ಣನಂ
. 163-?..

- .. shrIshivarahasyam . ugrAkhyaH saptamAMshaH . adhyAyaH 27madhyArjunamahimAnuvarNanam

. 163-?..

Notes:

Ṛṣi Dadhīciಋಷಿ ದಧೀಚಿ conveys the related ŚivaStotram ಶಿವಸ್ತೋತ್ರಂ (to the King)

and mentions about the ŚivaKavacam ಶಿವಕವಚಂ.
The latter can be accessed from one of the links given below.

Śloka numbering (after 163) in the source text seems missing (marked as /?) in most of

this part. Renumbering from 1-15.1 has been done for readers’ reference.
Proofread by Ruma Dewan

Rishidadhichiproktam Shiva Stotram

pdf was typeset on June 16, 2024

Please send corrections to sanskrit@cheerful.com

RRiShidadhIchiproktaMshivastotram.pdf 3


	Document Information
	Document Text
	Document Credits

